
表裏之劑 

大羌活湯 治傷寒兩感。 

原文 

大羌活湯即九味，己獨知連白朮暨，散熱培陰表裏和，

傷寒兩感差堪慰。 

 

註釋 

即九味羌活湯，加防己、知母、獨活、黃連、白朮。內生地、川芎、知母各

一兩，餘藥各三錢，每服五錢。兩感傷寒：一日太陽與少陰俱病，二日陽明與太

陰俱病，三日少陽與厥陰俱病。陰陽表裏同時俱病，欲汗則有裏證，欲下則有表

證。經曰：其兩感于寒者必死。張仲景無治法，張潔古為製此方，間有生者。○

羌、獨、蒼、防、細辛以散寒發表，芩、連、防己、知母、芎、地以清裏培陰，

白朮、甘草以固中和表裏。 

 


